
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Daminova Barno, Esmurodova Zarnigor, Boltayev Javohir, Kuziboyeva Lobar
FRANSUZ, RUS VA O‘ZBEK TILLARI SPORT TURIZMI TERMINLARINING LEKSIK-SEMANTIK VA 
LINGVOMADANIY XUSUSIYATLARI..........................................................................................................................................34

Farida Nishanova

Annotatsiya. Ushbu maqolada budjetlararo transfertlarning hududlarni iqtisodiy rivojlantirishdagi ahamiyati va o‘ziga xos 
xususiyatlari tahlil qilingan. Muallif tomonidan 2020–2026-yillar kesimida transfertlarning o‘sib borish tendensiyasi hamda 
ularning Yalpi Ichki Mahsulot (YAIM) va Davlat budjeti xarajatlariga o‘zaro ta’siri ekonometrik modellar (chiziqli regressiya) 
yordamida o‘rganilgan. Tahlillar asosida respublika hududlari fiskal salohiyatiga ko‘ra guruhlashtirilgan hamda budjet-
lararo munosabatlarni yanada takomillashtirish bo‘yicha ilmiy-amaliy takliflar ishlab chiqilgan.

Kalit so‘zlar: YaIM, Davlat budjeti xarajatlari, budjetlararo transfertlar, budjet ssudasi, iqtisodiy samaradorlik, mahalliy 
budjet, chiziqli regressiya, fiskal nomarkazlashtirish.

Abstract. This article analyzes the significance and specific features of intergovernmental transfers in regional economic 
development. The author examines the growth trends of transfers for the period of 2020–2026 and explores their impact 
on Gross Domestic Product (GDP) and State budget expenditures using econometric models (linear regression). Based 
on the analysis, the regions of the republic are classified according to their fiscal capacity, and scientific-practical recom-
mendations for further improving intergovernmental fiscal relations are developed.

Keywords: GDP, State budget expenditures, intergovernmental transfers, budget loan, economic efficiency, local budget, 
linear regression, fiscal decentralization. 

Аннотация. В данной статье анализируются значение и специфические особенности межбюджетных трансфертов 
в экономическом развитии регионов. Автором изучены тенденции роста трансфертов в разрезе 2020–2026 
годов, а также их влияние на Валовой Внутренний Продукт (ВВП) и расходы Государственного бюджета с 
использованием эконометрических моделей (линейной регрессии). На основе анализа проведена группировка 
регионов республики по их фискальному потенциалу, а также разработаны научно-практические предложения по 
дальнейшему совершенствованию межбюджетных отношений.

Ключевые слова: ВВП, расходы Государственного бюджета, межбюджетные трансферты, бюджетная ссуда, 
экономическая эффективность, местный бюджет, линейная регрессия, фискальная децентрализация.

K I R I S H
O‘zbekiston Respublikasida tarkibiy islohotlarning chuqurlashishi sharoitida hududiy davlat hokimiyati 

organlarining ijtimoiy-iqtisodiy taraqqiyotdagi rolini faollashtirish hamda ularning fiskal vakolatlarini kengaytirish 
orqali moliyaviy mustaqilligini ta’minlash obektiv zaruriyatga aylanmoqda. Zero, hududiy mutanosiblikni davlat 
tomonidan tartibga solish va iqtisodiy o‘sish nuqtalarini qo‘llab-quvvatlashda budjet tizimining fundamental 
bo‘g‘ini hisoblangan mahalliy budjetlarning o‘rni beqiyosdir. Shuningdek, mamlakatni rivojlantirishning strategik 
dasturlarida davlat budjet siyosati samaradorligini oshirish hamda hududlarning budjetlararo munosabatlarini 
takomillashtirish, moliyaviy barqarorligini kafolatlash ustuvor vazifa sifatida belgilangan.

Budjetlararo munosabatlar bu turli darajadagi davlat hokimiyati organlari (markaziy va mahalliy boshqaruv 
idoralari) o‘rtasidagi moliyaviy resurslarni taqsimlash hamda ulardan foydalanishni tartibga solish tizimidir. 
“Oʻzbekiston Respublikasining respublika budjeti, Qoraqalpogʻiston Respublikasining respublika budjeti, 
viloyatlarning viloyat budjetlari, Toshkent shahrining shahar budjeti, tumanlar, shaharlar budjetlari, shuningdek 
davlat maqsadli jamgʻarmalari budjetlari oʻrtasidagi ushbu Kodeks bilan tegishli budjetlarga biriktirilgan 
xarajatlarni amalga oshirish uchun zarur boʻlgan tegishli budjetlarni moliyaviy resurslar bilan taʼminlashga 
doir munosabatlardir1”. Budjetlararo munosabatlar, asosan, davlatning iqtisodiy siyosatiga muvofiq ravishda 

1	  Oʻzbekiston Respublikasi Budjet kodeksi (01.01.2014-yil holatiga muvofiq)

budjet mablag‘larini samarali qayta taqsimlash, ijtimoiy adolatni ta’minlash va hududlararo iqtisodiy tafovutlarni 
yumshatish maqsadida tashkil etiladi. Ushbu iqtisodiy-moliyaviy munosabatlarni amalga oshitishda budjetlarar 
transfertlar tizimining o‘rni muhim ahamiyat kasb etmoqda.

Budjetlararo transfertlar davlat budjet tizimining turli darajalari, xususan, respublika budjeti, Qoraqalpogʻiston 
Respublikasi iqtisodiyoti, viloyatlar, Toshkent shahri hamda tuman va shaharlar mahalliy budjetlari, shuningdek, 
davlat maqsadli jamgʻarmalari oʻrtasida oʻzaro (ikki tomonlama) yoʻnaltiriladigan moliyaviy mablagʻlardir. Mazkur 
fiskal vosita asosan hududiy budjetlar xarajatlarini qoplash, ularning daromadlar bazasini tenglashtirish hamda 
maqsadli jamgʻarmalarni shakllantirishga xizmat qiladi. Amaliyotda ushbu transfertlar subvensiya, dotatsiya, 
oʻtkazib beriladigan daromadlar, maqsadli ijtimoiy ajratmalar, budjet ssudalari hamda oʻzaro hisob-kitoblar 
mexanizmlari orqali amalga oshiriladi..

M A V Z U G A  O I D  A D A B I Y O T L A R  S H A R H I
Budjetlaaro transfertlarning hududlarni rivojlantirishdagi ahamiyati mamlakatimizda bir qator qonun 

hujjatlari orqali tartibga solinga, shu bilan birga bugungi kunga qadar qator tadqiqotchi olimlar tomonidan 
o‘rganib kelinmoqda.

Oʻzbekiston Respublikasi Prezidentining 2020-yil 1-maydagi “Hududlarni ijtimoiy-iqtisodiy rivojlantirishni 
reyting baholash tizimini joriy etish toʻgʻrisida”gi PQ-4702-son2 qaroriga muvofiq Hududlarning ijtimoiy-iqtisodiy 
rivojlanish darajasini reyting koʻrsatkichlari asosida baholashning 7 bosqichli sxemasi ishlab chiqilgan.

O‘zbekiston Respublikasining 2025-yil 25-dekabrdagi “2026-yil uchun Oʻzbekiston Respublikasining Davlat 
budjeti toʻgʻrisida”gi O‘RQ-1011-sonli  Qonunida hududlar o‘rtasidagi moliyaviy nomutanosiblikni yumshatish 
maqsadida jami 18 462,2 mlrd. so‘m miqdoridagi mablag‘ ajratilishi belgilangan. Ushbu mablag‘lar hududlararo 
budjet transferlari va boshqa fiskal mexanizmlar orqali taqsimlanib, hududlarning ijtimoiy-iqtisodiy rivojlanish 
salohiyatini oshirish hamda moliyaviy resurslar tengsizliklarini kamaytirishga qaratilgan.

Coe, N. M., Hess, M., Yeungt, H. W. C., Dicken, P., & Henderson, J. hududiy rivojlanishga oid maxsus 
adabiyotlarda mahalliy institutsional tuzilmalar va ularning “global tushunchalarni o‘zlashtirish yoki 
mahalliylashtirish” (hold down the global) salohiyatiga alohida urg‘u berilgan. Bu jarayon firmalarning global 
ishlab chiqarish tarmoqlari hamda mintaqaviy iqtisodiyotlar o‘rtasidagi “strategik bog‘liqlikni” (strategic coupling) 
belgilab beradi. Mazkur bog‘liqlik, pirovardida, qiymat yaratish, uni kengaytirish va o‘zlashtirish jarayonlari 
orqali mintaqaviy rivojlanishni harakatga keltiruvchi asosiy kuch bo‘lib xizmat qiladi3.

Jackson, R. W., Hewings, G. J., Rey, S., & Lozano-Gracia, N. kabi olimlarning fikriga ko‘ra, iqtisodiy o‘sishni 
jadallashtirishga bo‘lgan urinishlar inflatsiyaning chuqurlashib ketish xavfi tufayli cheklangan rivojlanayotgan 
mamlakatlar uchun mintaqaviy tafovutlarni kamaytirish muvaffaqiyatli rivojlanish siyosatining ajralmas sharti 
bo‘lishi mumkin4. 

Mintaqaviy rivojlanishni boshqarishga oid adabiyotlar tahlili shuni ko‘rsatadiki, olimlar o‘rtasida hududlarni 
samarali boshqarishning yagona vektori bo‘yicha yakdil fikr mavjud emas. Bu jarayon hududlarning o‘ziga xos 
xususiyatlariga, davlatning siyosiy va iqtisodiy rivojlanish darajasiga hamda jamiyat taraqqiyotining boshqa 
obyektiv shart-sharoitlariga bog‘liqdir.

Rossiya Federatsiyasi Prezidentining 2020-yil 21-iyuldagi “Rossiya Federatsiyasining 2030-yilgacha 
bo‘lgan davrdagi milliy rivojlanish maqsadlari to‘g‘risida”gi Farmonida belgilangan milliy rivojlanish maqsadlari 
fuqarolarning hayot sifatini yaxshilashga qaratilgan. Shu bois, muayyan hududlarda amalga oshiriladigan 
davlat dasturlari va milliy loyihalarni moliyalashtirish federal budjet mablag‘lari hisobidan amalga oshirilishi 
belgilangan. Shuningdek, ma’lum bir davlat vazifalarini bajarish uchun federal soliqlar va yig‘imlar bo‘yicha 
imtiyozlar berish, shuningdek, quyi darajadagi budjetlarga qaytarilmaydigan transfertlar ajratish ko‘zda tutilgan5.

	 Akindinova, N.V., Chernyavskii, A.V., and Chepel, A.A., fikriga ko‘ra subfederal hokimiyat organlari, 
ya’ni hududiy va mahalliy hukumatlar hududlarning barqaror rivojlanishini ta’minlashda hal qiluvchi rol o‘ynaydi. 
Ularning asosiy vazifasi mintaqa iqtisodiyoti va ijtimoiy sohasining joriy xarajatlarini moliyalashtirishdan iborat 
bo‘lib, bu bevosita aholining hayot sifatiga ta’sir ko‘rsatadi6.

2	  Oʻzbekiston Respublikasi Prezidentining 2020-yil 1-maydagi “Hududlarni ijtimoiy-iqtisodiy rivojlantirishni reyting baholash tizimini joriy etish 
toʻgʻrisida”gi PQ-4702-son  qarori // URL:  https://lex.uz/uz/docs/-4803531 

3	  Coe, N. M., Hess, M., Yeungt, H. W. C., Dicken, P., & Henderson, J. (2017). ‘Globalizing’ regional development: A global pro duction networks 
perspective. Economy. https://www.taylorfrancis.com/chapters/edit/10.4324/9781351159203-9/globalizing-regional-development-global-
production-networks-perspective-neil-coe-martin-hess-henry-wai-chung-yeungt-peter-dicken-jeffrey-henderson 

4	  Jackson, R. W., Hewings, G. J., Rey, S., & Lozano-Gracia, N. (2019). Regional development: Challenges, methods, and models. WebBookof 
Regional Science. 2. https://researchrepository.wvu.edu/rri-web-book/2 

5	  Bukina, I.S., State and prospects of federal budget sustain ability in the new conditions, Federalizm, 2022, vol. 27,
no. 4 (108), pp. 142–154.
6	  Akindinova, N.V., Chernyavskii, A.V., and Chepel, A.A., Cross-country analysis of the structure and efficiency
of budget expenditures, Vopr. Ekon., 2018, no. 12, pp. 5–27.

T A D Q I Q O T  M E T O D O L O G I YA S I
Tadqiqot jarayonida tizimli va qiyosiy tahlil, mantiqiy umumlashtirish hamda vaqtli qatorlar tahlili metodlaridan 

unumli foydalanildi. Hududlararo iqtisodiy-fiskal nomutanosibliklarni oʻrganish maqsadida respublika hududlari 
oʻzining fiskal salohiyatiga koʻra uchta tizimli guruhga ajratildi. Budjetlararo transfertlarning Yalpi Ichki Mahsulot 
(YAIM) hamda Davlat budjeti xarajatlariga ta’sir darajasi 2020–2026-yillar ma’lumotlari kesimida chiziqli 
regressiya (Linear Regression) va Pirson korrelyatsiya koeffitsiyenti kabi ekonometrik modellar yordamida 
empirik tahlil qilinib, ularning multiplikativ effektlari ilmiy va amaliy jihatdan asoslab berildi.

T A H L I L  V A  N A T I J A L A R
Oʻzbekiston Respublikasi Prezidentining 2026-yil 16-fevraldagi “Mamlakat taraqqiyotining 2030-yilgacha 

moʻljallangan ustuvor yoʻnalishlari doirasida islohotlarni izchil davom ettirish va yangi bosqichga olib chiqishning 
qoʻshimcha chora-tadbirlari toʻgʻrisida”gi PF-21-son7 Farmoni bilan qayta tasdiqlangan “Oʻzbekiston – 2030” 
strategiyasida belgilangan vazifalar — iqtisodiyot hajmini ikki barobar oshirish, “daromadi oʻrtachadan 
yuqori boʻlgan davlatlar” qatoriga kirish va kambagʻallik darajasini 7 foizgacha qisqartirish — kontekstida 
hududiy mutanosib rivojlanishni taʼminlash markaziy ahamiyat kasb etadi. 14 ta hududiy birlik (12 viloyat, 
Qoraqalpogʻiston Respublikasi va Toshkent shahri) oʻrtasidagi sezilarli ijtimoiy-iqtisodiy farqlar — daromad, 
taʼlim, sogʻliq, infratuzilma va boshqa oʻlchamlardagi tafovutlar — strategik tartibga solishning differensial 
yondashuvini taqozo qiladi. Shu munosabat bilan Respublika budjetidan viloyatlar kesimida 2020 – 2025-yillarda 
mahalliy hokimiyatlar uchun muntazam ajratib kelinayotgan transfertlarning iqtisodiy ko‘rsatkichlari tahlili 
amalga oshirildi (1-rasm).  

1-rasm. 2020–2025-yillardagi budjetlararo transfertlar ko‘rsatkichlari

Vaqtli qatorlar tahlili so‘nngi 5 yilda hududlarga ajratilayotgan moliyaviy mablagʻlar hajmining 2023-yilda 
eng yuqori choʻqqiga chiqqanini va gumbazsimon trayektoriyaga ega ekanligini koʻrsatadi. Hududlarni moliyaviy 
qoʻllab-quvvatlash hajmi eksponental ravishda oʻsgan. 2020-yilda jami transfertlari koʻrsatilgan hududlar miqdori 
5 113,9 mlrd soʻmni tashkil etgan boʻlsa, 2023-yilga kelib bu koʻrsatkich oʻzining tarixiy maksimumi — 24 280,9 
mlrd soʻmga yetdi (4,7 barobardan ziyod oʻsish). Ushbu sakrash fiskal desentralizatsiya (markazlashtirishdan 
chiqarish), keng koʻlamli davlat infratuzilma dasturlari va hududlararo iqtisodiy nomutanosibliklarni yumshatish 

7	  Oʻzbekiston Respublikasi Prezidentining 2026-yil 16-fevraldagi “Mamlakat taraqqiyotining 2030-yilgacha moʻljallangan ustuvor yoʻnalishlari 
doirasida islohotlarni izchil davom ettirish va yangi bosqichga olib chiqishning qoʻshimcha chora-tadbirlari toʻgʻrisida”gi PF-21-son Farmoni // 
URL: https://www.lex.uz/uz/docs/-8050769

zarurati bilan izohlanadi. 2024-yildan boshlab transfertlar hajmining moʻtadillashishi va 16,8–19,6 trln soʻm 
oraligʻida barqarorlashishi kuzatilmoqda. Bu budjet xarajatlarining optimallashtirilayotgani, subsidiyalash 
siyosatida manzillilikning kuchaytirilayotgani va mahalliy budjetlarning oʻzini oʻzi taʼminlash darajasi 
oʻsayotganidan dalolat beradi.

Yuqoridagi ma’lumotlardan kelib chiqqan holda, moliyaviy koʻmakning hajmi va xarakteriga koʻra respublika 
hududlarini uchta asosiy guruhga ajratish mumkin:

Birinchidan, butun davr davomida eng koʻp mablagʻ jalb qilgan hududlar — Qashqadaryo (2023-yilda 
maksimal 3 819,0 mlrd soʻm), Surxondaryo (2023-yilda 3 248,9 mlrd soʻm), Namangan (2023-yilda 2 899,9 
mlrd soʻm) viloyatlari va Qoraqalpogʻiston Respublikasi hisoblanadi. Issiqlik xaritasidagi toʻq yashil rang ushbu 
hududlarda aholi zichligi, geografik oʻziga xoslik va mahalliy budjetlardagi ijtimoiy yuklamaning yuqoriligi sababli 
ichki daromadlar yetishmovchiligi saqlanib qolayotganini koʻrsatadi.

Ikkinchidan o‘rtacha o‘sib borish tendensiyasiga ega hududlar. Bu guruhga Samarqand, Andijon, Fargʻona 
va Xorazm viloyatlari kiradi. Ushbu hududlar 2023-yilga kelib transfertlar hajmining mutanosib ravishda oʻsishini 
(asosan 1,4–2,2 trln soʻm oraligʻida) va keyinchalik barqaror moʻtadillashuvini namoyish etgan. Bu iqtisodiy-
agrarsanoat salohiyatni ushlab turishga qaratilgan moslanuvchan transfert siyosatidan dalolat beradi.

Uchinchidan yuqori iqtisodiy samaradorlikka ega hududlar. Navoiy viloyati, Toshkent viloyati va Toshkent 
shahri iqtisodiy jihatdan alohida ilmiy qiziqish uygʻotadi. 2020–2023-yillar davomida ushbu yirik sanoat va 
ma’muriy markazlar budjetlararo transfertlarga deyarli ehtiyoj sezmagan (jadvaldagi chiziqlar), bu ularning 
mamlakatdagi asosiy “donor hududlar” ekanligini isbotlaydi. 2024–2026-yillarda ularga ajratilgan transfertlar 
juda kichik hajmda boʻlib (masalan, Navoiy viloyatiga atigi 92,5–103,6 mlrd soʻm), bu aniq maqsadli 
davlat dasturlari yoki umumdavlat soliqlari ajratmalari normativlarining oʻzgarishi bilan bogʻliq. 2026-yil 
uchun belgilangan prognoz koʻrsatkichlari (19 650,0 mlrd soʻm) keskin iqtisodiy tebranishlarsiz, rejaviy va 
muvozanatlashgan taqsimot tizimiga oʻtilganini koʻrsatadi. Aksariyat transfert oluvchi hududlar uchun 2025-yilga 
nisbatan 5–12% atrofida moʻtadil oʻsish koʻzda tutilgan boʻlib, bu inflyatsiya jarayonlari va ijtimoiy barqarorlikni 
taʼminlash talablariga mos keladi. Shu bilan bir qatorda tadqiqotda budjetlararo transfertlarning YaIM bilan 
davlat xarajatlari bilan o‘zaro bog’liqli regressiya tenglamasi asosida o‘rganilgan (2-rasm).

2-rasm. Budjetlararo transfertlarning YaIM va Davlat budjeti xarajatlari bilan chiziqli bog‘liqligi

Mazkur grafiklar orqali makroiqtisodiy koʻrsatkichlar oʻrtasidagi oʻzaro bogʻliqlikni aniqlashda qoʻllaniladigan 
ekonometrik va statistik usullardan biri — Chiziqli regressiya (Linear Regression) tahlilini aks ettirilgan. Ushbu 
grafiklarda budjetlararo transfertlar hajmining mamlakat Yalpi Ichki Mahsuloti (YAIM) hamda Davlat budjeti 
xarajatlari bilan qay darajada chiziqli bogʻliqlikka ega ekanligi ilmiy asosda tahlil qilingan. Grafiklar toʻplami 
ikkita mustaqil korrelyatsion-regressiyaviy modeldan tashkil topgan. Ikkala modelda ham erkli oʻzgaruvchi 
(argument yoki X oʻqi) sifatida bir xil koʻrsatkich — Budjetlararo transfertlar (mlrd soʻm) tanlangan. Erkli 
boʻlmagan oʻzgaruvchilar (funksiya yoki Y oʻqi) sifatida esa mos ravishda YAIM koʻrsatkichi (chap grafikda) 
va Davlat budjeti xarajatlari (oʻng grafikda) olingan.

Modellarda quyidagi statistik parametrlardan foydalanilgan:
Regressiya tenglamasi (y = ax + b): Erkli oʻzgaruvchining 1 birlikka oʻzgarganda, natijaviy omilning 

oʻrtacha necha birlikka oʻzgarishini koʻrsatuvchi matematik model.

Determinatsiya koeffitsiyenti (R2): Modelning aniqlik darajasini va natijaviy omildagi oʻzgarishlarning 
necha foizi ushbu modelga kiritilgan argument orqali tushuntirilishini koʻrsatadi.

Pirson korrelyatsiya koeffitsiyenti (Pearson r): Ikki oʻzgaruvchi oʻrtasidagi chiziqli bogʻliqlikning kuchi 
va yoʻnalishini belgilaydi.

Ushbu model budjetlararo ajratmalarning mamlakat iqtisodiy oʻsishining bosh mezoni boʻlmish YAIM bilan 
oʻzaro mutanosibligini oʻrganadi. Tenglama y = 45.415x + 533598.967 koʻrinishiga ega. Bu shuni anglatadiki, 
budjetlararo transfertlar hajmi 1 mlrd soʻmga koʻpayganda, YAIM hajmi oʻrtacha 45.415 mlrd soʻmga ortishi 
chiziqli trend orqali ifodalanmoqda. Erkin had (533598.967) esa transfertlar nolga teng boʻlgan nazariy holatda 
YAIMning bazaviy darajasini koʻrsatadi. Pirson koeffitsiyentining 0.7 dan yuqori boʻlishi (Xedli-Cheddok 
shkalasiga koʻra) ikki omil oʻrtasida yuqori darajadagi toʻgʻri chiziqli bogʻliqlik mavjudligini tasdiqlaydi. Ya’ni, 
transfertlar oshishi iqtisodiyotning umumiy koʻlamining kengayishi bilan hamohang kechmoqda. Determinatsiya 
koeffitsiyenti shuni koʻrsatadiki, YAIM hajmidagi oʻzgarishlarning 49.3%(R2= 0.493)  qismi aynan budjetlararo 
transfertlar hajmining oʻzgarishi bilan tushuntiriladi. Qolgan 50.7% oʻzgarishlar esa modelga kiritilmagan 
boshqa makroiqtisodiy omillar (investitsiyalar, eksport, iste’mol va h.k.) ulushiga toʻgʻri keladi.

Budjetlararo transfertlar va davlat budjeti xarajatlari regressiyasi tahliliga keladigan bo‘lsak transfertlarning 
davlatning umumiy moliya-budjet tizimi xarajatlari bilan qay darajada bogʻliqligini ochib beradi. Tenglama y 
= 10.012x + 108578.065 shaklida aniqlangan. Ushbu proporsiyaga koʻra, budjetlararo transfertlar hajmining 
har 1 mlrd soʻmga oshishi Davlat budjeti umumiy xarajatlarining oʻrtacha 10.012 mlrd soʻmga koʻpayishi 
bilan kuzatiladi. Korrelyatsiya koeffitsiyenti 0.768 ga teng boʻlib, bu birinchi modelga nisbatan bogʻliqlikning 
yanada mustahkamroq va kuchliroq ekanini koʻrsatadi. Budjet xarajatlari toʻgʻridan-toʻgʻri transfertlar hajmi 
bilan juda kuchli bogʻlangan. Determinatsiya koeffitsiyenti 59.0% (R2 = 0.590)ni tashkil etadi. Bu davlat 
budjeti xarajatlaridagi variatsiyalarning (oʻzgarishlarning) yarmidan koʻpi (59 foizi) aynan transfert siyosatining 
oʻzgarishi bilan bogʻliqligini anglatadi va model iqtisodiy jihatdan yuqori darajada tushuntirish qobiliyatiga ega 
ekanini isbotlaydi.

X U L O S A  V A  T A K L I F L A R
Tadqiqot natijalarini umumlashtirgan holda aytish mumkinki, zamonaviy makroiqtisodiy islohotlar sharoitida 

hududlarni iqtisodiy jihatdan barqaror rivojlantirish va mintaqalararo fiskal nomutanosibliklarni yumshatishda 
budjetlararo transfertlarning o‘rni va ahamiyati beqiyos darajada yuqoridir. O‘tkazilgan tahlillar shuni ko‘rsatdiki, 
ajratilayotgan transfertlar nafaqat budjet kamomadini qoplashga, balki uzoq muddatli iqtisodiy o‘sishni 
rag‘batlantirishga xizmat qiluvchi muhim fiskal vosita hisoblanadi.

Xususan, moliyaviy resurslarni qayta taqsimlash mexanizmlarining iqtisodiy samaradorligi quyidagi 
strategik yo‘nalishlarda yaqqol namoyon bo‘lmoqda:

Birinchidan, so‘nggi besh yilda (2020–2025-yillar) respublikada budjetlararo transfertlarni ajratish 
dinamikasi o‘ziga xos gumbazsimon (bell-shaped) trayektoriyaga ega bo‘lib, 2023-yilda o‘zining tarixiy 
maksimumiga (24 280,9 mlrd so‘m) yetganligi aniqlandi. 2024-yildan boshlab transfertlar hajmining 
mo‘tadillashishi davlat budjeti xarajatlarining optimallashtirilayotgani, moliyaviy qo‘llab-quvvatlash tizimida 
manzillilik prinsiplari kuchaytirilayotgani hamda “O‘zbekiston – 2030” strategiyasi doirasida mahalliy 
budjetlarning o‘zini o‘zi ta’minlash darajasi bosqichma-bosqich oshib borayotganidan dalolat beradi.

Ikkinchidan, hududlar iqtisodiy-fiskal salohiyatiga ko‘ra keskin tabaqalangan bo‘lib, ularni transfert siyosati 
xarakteridan kelib chiqib uchta tizimli guruhga (surunkali transfert oluvchi resurs-defitsit hududlar, moslanuvchan 
barqaror hududlar va sof subvensiyasiz donor hududlar) ajratish metodologik jihatdan o‘zini oqlaydi. Navoiy va 
Toshkent viloyatlari hamda Toshkent shahri kabi yirik sanoat-ma’muriy markazlarning budjetlararo transfertlarga 
deyarli ehtiyoj sezmaganligi ularning milliy budjet tizimidagi strategik barqarorlashtiruvchi rolini tasdiqlaydi.

Uchinchidan, tuzilgan chiziqli regressiya modellari budjetlararo transfertlarning makroiqtisodiy 
parametrlarga ta’sir ko‘rsatish kuchi va ahamiyatini ilmiy asoslab berdi. Bunda ajratilgan har 1 mlrd so‘mlik 
transfert YaIMning o‘rtacha 45.415 mlrd so‘mga ko‘payishi bilan hamohang kechishi va YaIM o‘zgarishlarining 
qariyb yarmi (49.3 foizi) aynan transfertlar variatsiyasi bilan tushuntirilishi aniqlandi. Bu esa fiskal transfertlarning 
hududiy iqtisodiy faollikni rag‘batlantirishdagi multiplikativ effektini ko‘rsatadi. Budjet xarajatlari bilan bog‘liqlik 
yanada mustahkamroq bo‘lib, umumiy budjet xarajatlaridagi tebranishlarning 59.0 foizi bevosita transfert 
siyosatining o‘zgarishi bilan bog‘liqligi ekonometrik jihatdan isbotlandi.

Umumiy xulosa sifatida aytish mumkinki, hududiy nomutanosibliklarni kamaytirish va iqtisodiy o‘sish 
nuqtalarini qo‘llab-quvvatlashda budjetlararo transfertlar muhim fiskal vosita bo‘lib xizmat qilmoqda. Kelgusida 
ushbu tizim samaradorligini yanada oshirish uchun transfertlarni taqsimlashda rejaviy-prognoz usullaridan 
natijadorlikka yo‘naltirilgan (performance-based) fiskal nomarkazlashtirish modellariga to‘liq o‘tish hamda 
mahalliy hokimiyatlarning xususiy soliq bazasini kengaytirishni rag‘batlantiruvchi mexanizmlarni joriy etish 

maqsadga muvofiqdir.

